
ՊԱՏՃԱՌՆԵՐԸ 

Իսլամական արմատականությունը Սիրիայում բավականին երկար 
պատմություն ունի: Այն ծագել է 20-րդ դարի 30-ական թվերին, երբ Ե-
գիպտոսում ուսումն ավարտած սիրիական ուսանողները ներշնչվելով 
տեղական Մուսուլման-եղբայրնհրի գաղափարախոսությամբ՝ վերա-
դառնալով հայրենիք հիմնեցին իսլամիստական ակումբներ և միություն-
ներ: 

1946 թ. այդ խմբակները միավորվեցին «Սուսուլման եղբայրների» 
կազմակերպության մեջ1: Սինչե Բաաս կուսակցության իշխանության 
գալը (1963 թ.), բացառությամբ Արաբական Միացյալ Հանրապետութ-
յան գոյության շրջանը (1958-61թթ.), իսլամական կազմակերպությունը 
հանդիսանում էր սիրիական քաղաքական կյանքի ակտիվ դերակա-
տարներից մեկը: Այն մշտապես ներկայացուցիչներ էր ունենում խորհր-
դարանում և մի շարք նախարարական կաբինետներում2: 

Բաաս կուսակցության իշխանության գլուխ անցնելուց հետո ֆուն-
դամենտափստները տեղափոխվեցին ընդհատակ ե գլխավորեցին բաա-
սական վարչակարգի դեմ ուղղված մի շարք (1964, 1965, 1967 և 1973 
թթ.) ելույթներ: 

1976-ից Սիրիայում գրանցվեց իսլամական շարժման նոր վերելք: 
Բազմաթիվ սպանությունների թիրախ դարձան ալավի գործիչները: Իսկ 
1979-82 թթ. երկրռւմ, փաստորեն, ծավալվեց իսկական քաղաքացիական 
պատերազմ իսլամական արմատականների և բաասական վարչակար-
գի միջև: 

Արմատական իսլամական շարժման հզորացման և ակտիվացման 
պատճառները, թերևս բազմաթիվ էին: Դրանք կարելի է բաժանել 
հետևյալ խմբերի: 

1. Գաղափարական՛ 
Գաղափարախոսությունը առանցքային տեղ էր գրավում բոլոր նո-

րանկախ պետությունների կյանքում: Սիրիան բացառություն չէր կազ-
մում, և անկախությունից հետո իշխանության եկած երկրի քաղաքական 
էփտան իբրև երկրի զարգացման գաղափարական հիմք ընդունեց ազ-
գայնականությունը: 1963 թ. իշխանության եկավ Բաաս կուսակցությու-
նը, որը Սիրիայի զարգացման հիմքում դրեց ազգայնականության արա-
բական սոցիափզմի տարբերակը՝ Բաասիզմը: Հետագայում ազգայնա-
կան, բաասական լոզունգների նկատմամբ հիասթափությանն անխու-
սափեփորեն հետևեց բնիկ արաբական գաղափարախոսության վերել-
քը, քանի որ սիրիական վարչակարգին չհաջողվեց նրան համարժեք գա-
ղափարախոսություն մշակել: 

Բացի այդ իշխող վարչակարգի քաղաքական և տնտեսական անհա-
ջողությունները կոտրեցին ժողովրդի հավատը 1963 թ. մարտյան հեղա-
փոխության և 1970 թ. Ուղղիչ շարժման արժեքների նկատմամբ: Հռչակ-
ված գաղափարական դրույթները լոկ տեսական դրույթներ մնացին և 
կյանքի չկոչվեցին: Արմատական իսլամը ինչ որ չափավ փորձեց ներթա-
փանցել առաջացած գաղափարական վակուումը: 

2. Տնտեսական. • 
Տնտեսական ճգնաժամը ևս նպաստում էր հակակառավարական 

տրամադրությունների զարգացմանը և որպես հետևանք նոր «արդար, 
իսլամական կառավարման» գաղափարի առաջացմանը: Տնտեսական 
բնագավառում իրավիճակը Սիրիայում խրոնիկ բարդ էր: Դրան նպաս-
տում էին ազգային տնտեսության անցումային և շուկայական հարաբե-
րությունների անավարտ բնույթը: 

Թեև Հաֆեզ ալ-Ասադը իր կառավարման առաջին տարիներին ձեռ-
նարկեց երկրի տնտեսության ազատականացմանն ուղղված մի շարք 
քայլեր, սակայն դրանք չուղեկցվեցին գաղափարական վերափոխումնե-
րով: Գերիշխող սոցիալիստական հայացքները շատ դեպքերում խոչըն-
դոտում էին տնտեսության նոր գործելակերպը: Որպես հետևանք պահ-
պանվում էին զարգացման թույլ ներուժ ունեցող տնտեսական ինստի-
տուտները, մասնավորապես, խոշոր, բայց քիչ էֆեկտիվ պետական սեկ-
տորը, նաև պետության չդադարող միջամտությունը ռազմավարական 
համարվող բնագավառներ, ինչը բերում էր երկրի տնտեսության էլ ավեփ 
լճացմանը : 

Դրա հետ մեկտեղ, տնտեսությունում տեղի ունեցող համակարգային 
փոփոխությունների հետևանքով ավելացավ լյունպենների և պաուպեր-

* Պատճառների դասակարգումը չի կատարված առաջնայնության 
սկզբունքով: 

ների դասը, ինչն ավելացրեց ՍԱՀ խոշոր քաղաքների սոցիալական լար-
վածությունը: Իսկ հասարակության մարգինալացման հետևանքը դար-
ձավ նաև քաղաքների բնակչության հոգեվիճակի բարդացումը, որը պա-
րարտ հող էր ստեղծում ճգնաժամային իրավիճակի համար: 

Իսրայելի հետ բախումները, մշտական պատերազմական վիճակը ևս 
չէին կարող չանրադառնալ երկրի տնտեսական զարգացման վրա. 
պաշտպանության ծախսերը կազմում էին ՍԱՀ բյուջեի ծախսերի կեսը, 
ինչը ծանր բեո էր երկրի տնտեսության համար: 

3. ԴեմոգրաֆիակաԸ. 
Տնտեսական անկայունությունը ստեղծում էր նաև դեմոգրաֆիական 

խնդիրներ: Արագացող մոդեռնիզացիան զուգորդվում էր ուրբանիզա-
ցիայով: Սա իր հերթին ուղեկցվում էր գործազրկությամբ, և որպես 
հետևանք՝ ունեցվածքային տարբերությունների մեծացման և ապագայի 
նկատմամբ տագնապի աոաջացմամբ, հատկապես երիտասարդության 
շրջանում: 

Բնակչության աճի արագ տեմպերը հանգեցրին իսլամական և մաս-
նավորապես արաբական երկրների բնակչության երիտասարդացմանը: 
1970-ական թթ. բնակչության աճը կազմելէ 3,4 %4: Իսկ Սիրիայի վիճա-
կագրության Կետրոնական վարչության տվյալներով 1980-ական թթ--ին 
այն հասել է 3,7 %, ինչը հանդիսանում է ամենաբարձր ցուցանիշներից 
մեկն աշխարհում5: 

Սա բավականին ազդեցիկ գործոն էր կրոնական արմատականութ-
յան առաջացման համար: Հետազոտող Այուբին արմատական իսլա-
միզմն ուղղակի անվանոււմ է «տիպիկ երիտասարդական ելույթ»6: Փաս-
տորեն, ՍԱՀ բնակչության մեծամասնությունը 1960-80-ական թթ. 30 
տարեկանից ցածր զանգված էր, որը և ավելի շարժունակ է և ազդեցութ-
յան տակ ընկնող: Սրան գումարվում էր զբաղվածության պրոբլեմը, քա-
նի որ տեղի էր ունենում կադրերի վերարտադրություն: Թեև աշխատա-
տեղերի քանակը մնում է անփոփոխ, կրթական համակարգում մասնա-
գետների պատրաստման տեմպերը շարունակվում էին մնալ բարձր: 
Բազմաթիվ ինժեներներ, բժիշկներ հնարավորություն չունեին աշխա-
տանք ստանալու պետական հիմնարկություններում, իսկ մասնավոր 
հատվածի աշխատատեղերի քանակը սահմանափակ էր: 

4. Ներքին քաղաքական. 
Իսլամական արմատականության առաջացման ու զարգացման վրա 

ազդող ներքին քաղաքական խնդիրների շարքում կարևորվում են՝ լեգալ 
ընդդիմության բացակայությունը, մայրաքաղաք Դամասկոսի և հյուսի-
սային քաղաքների՝ Հսւլեպի ու Համայի միջև եղած պատմական հակա-
մարտությունը և սուննիների ու ալավիների միջև գոյություն ունեցող հա-
կասությունը: 

Այն պայմաններում, երբ երկրռւմ բացակայում է ընտրական ազա-
տությունը, զարմանալի չէ, որ ֆունդամենտալիստական կազմակեր-
պությունները, որոնք առաջ էին քաշում հասարակ ժողովրդին հասկա-
նալի կոչերը, գրավում էին ընդդիմադիր դաշտն ամբողջությամբ: Այն բա-
նից հետո, երբ 1963 թ. բոլոր ավանդական սիրիական կուսակցություն-
ները լուծարվեցին, իսկ Բաասին լոյալ տրամադրված կուսակցություն-
ները 1972 թ. միավորվեցին ԱԱՃ-ի մեջ, միաժամանակ գրկվելով ան-
կախ գործելու իրավունքից, փաստորեն, իսլամական ֆունդամենտափզ-
մը դարձավ միակ մասսայական գաղափարախոսությունը, որի միջոցով 
հնարավոր էր արտահայտել դժգոհությունը ներկա իշխանությունների 
կառավարման նկատմամբ: Իսլամական կազմակերպությունները ստեղ-
ծում էին քաղաքական կյանքի մասնակցության պատրանք, իսկ իսլա-
մական լոզունգները՝ դառնալով պրոպագանդայի միջոց, զգափ ժողովր-
դականություն էին ապահովում ընդդիմադիր քաղաքական առաջնորդ-
ներին: Քաղաքական դաշտում Բաստին վերապահված որոշակի ֆոր-
մալ մենաշնորհը թույլ չէր տափս անցկացնել քաղաքացիական հասա-
րակության հիմքերի ձևավորմանն ուղղված բարեփոխումներ, որոնք կա-
րող էին դառնալ ներքին քաղաքական լարվածության թուլացման գոր-
ծոն: Բացի այդ, քաղաքական ազատականացման գործընթացը արգե-
լակվում էր ալավիական էփտայի կողմից, որը պարզ պատկերացնում 
էր, որ այդ դեպքում ստիպված կփնի երկրի իշխանությունը գհջել տնտե-
սական և դեմոգրաֆիական առումով գերիշխող սուննիներին : 

Կարևոր դեր ունի նաև Դամասկոսի և Սիրիայի հյուսիսային քաղա-
քւսների միջև եղած հակասությունները: Անկախության առաջին տարի-
ներին դա արտահայտվում էր նրանով, որ այս քաղաքները շարունա-
կում էին սերտ առևտրական կապերով միավորված փնել ոչ թե Սիրիայի 
ներքին տնտեսության հետ այլ Իրաքի հետ: Բացի այդ հստակ տարբեր-
վում էին այս երկու հատվածների սոցիալական պատկերները: Իսկ 60-
70-ական թթ. առևտրական հակասությունները վերափոխվեցին Բաասի 
և կրոնական ընդդիմության միջև պայքարի: 

Այս ամենը ուղեկցվում էր նաև կոռուպցիայի ու բյուրոկրատիայի 
տարածմամբ և հզորացմանբ, երբ առաջացած իշխանական համակար-
գի ճգնաժամային տարրերը նույնպես ազդում էին արմատական իսլա-
մական տրամադրությունների առաջացմանը: 

5. ԿոնֆեսխՕալ. 
Սիրիայում իսլամական ֆունդամենտափզմը ունի մի կարևորագույն 

առանձնահատկություն: Դա նրա ընդգծված հակաալավիական բնույթն 
է: Բաաս կուսակցության իշխանության գալը նախանշեց ալավիական 
գերիշխանության սկիզբը Սիրիայում: Ալավիները, կազմելով երկրի 
բնակչության 12 տոկոսը միայն, իսլամիստների կողմից հայտարարվե-

ցին հերետիկոսներ և ցածր խավի ներկայացուցիչներ: Գրավելով իշխա-
նությունը՝ ալավիներն իրենց ձեռքերում կենտրոնացրին տիրապետութ-
յան բոլոր լծակները: Չնայած նախարարների, խորհրդարանի անդամ-
ների և Բաաս ղեկավարության մոտ 60 տոկոսը երկրի բնակչության մե-
ծամասնությունը կազմող սուննիներն էին, սակայն բարձրագույն սպա-
յական կազմի՛ 90 տոկոսը ալավիներ էին, ինչով և ապահովվում էր 
նրանց ազդեցիկության աստիճանը, քանի որ բանակը սիրիական իշ-
խանության հիմքն էր հանդիսանում: 

Իշխանության կորստի շոկային արձագանքը հետզհետե վերափոխ-
վեց ալավիների նկատմամբ կտրուկ անհանդուրժողականության զգա-
ցումով, որին հետևեց իսլամական գաղափարախոսության և սուննի ազ-
գայնականության յուրօրինակ սինթեզի առաջացումը: Դրա կրողը դար-
ձան հենց իսլամիստները: 

Սա է պատճառը, որ հատկապես ալավիական համայնքի, և ոչ թե իշ-
խանությունների ներկայացուցիչներն ընդհանրապես, դարձան իսլա-
միստների գլխավոր թիրախը: Հենց սուննի-ալավիական հակամար-
տության վկայությունն է 1964 և 1982 թվերի ապստամբությունների հա-
կաալավիական բնույթը, ինչպես նաև նրանց ճնշման դաժանությունը: 

Բացի այգ, բաասական նոր քաղաքական էփտան հանձն առավ հա-
սարակության արմատական աշխարհիկացմանն ու իսլամի հետ իշխա-
նության երկփեղկման գործընթացին: Սա հակասում էր իսլամիստների 
գաղափարներին և բնականաբար առաջացրեց նրանց զայրույթը: 

6. Արտաքին քաղաքական. 
Արտաքին քաղաքական գործոնները ամենակարևորներից էին իսլա-

մական շարժման առաջացման համար: Չպետք է մոռանալ, որ հենց Իս-
րայեփ հետ 1967 թ. պատերազմում արաբական երկրների կրած պար-
տությունը դարձավ ազգայնական, աշխարհիկ գաղափարախոսություն-
ների, այդ թվում՝ բաասիզմի և նասերիզմի խաթարման և արմատակա-
նության զարգացման պատճառներից մեկը: Ընդհանրապես, արտաքին 
քաղաքական գործոնի մասին քաջ գիտակցում էին նաև սիրիական նա-
խագահը և նրա շրջապատը: Սրանով է պայմանավորված այն, որ 
նրանք իրականում չէին ձգտում խաղաղության հասնել Իսրայեփ հետ, 
քանի որ նմանօրինակ պայմանագրի կնքումը կարող էր դիտարկվել որ-
պես պարտվողական քայլ և դառնալ արմատական ընդդիմության ակ-
տիվացման պատճառ9: Բացի այդ, խաղաղության պայմանագրին դեմ 
էին նաև սիրիական գործարար շրջանակները, որոնք չէին ցանկանում 
Արևմուտքի մուտքը սիրիական շուկա, քանի որ դա կարող էր կործանա-
րար հետևանքներ ունենալ սիրիական արդյունաբերության համար: 
Չպետք է մոռանալ նաև, որ 1976 թ. իսլամական ելույթների սկգբնավոր-

ման պ ա տ ճ ա ռ ն ե ր ի ց մեկը հ ա ն դ ի ս ա ց ա վ Լ ի բ ա ն ա ն յ ա ն պ ա տ ե ր ա զ մ ի ն 
սիրիական զորքերի ոչ մ ի ա ն շ ա ն ա կ մասնակցությունը 1 0 : 

Մ ե ծ ազդեցություն ունեն նաև Եգիպտոսում և Իրանում տեդի ունե-
ց ա ծ իրադարձությունները, Սաուդյան Ա ր ա բ ի ա յ ի ք ա ր ո զ ի ազդեցությու-
նը, ինչպես ն ա և Ի ր ա ք ի և Հորդանանի կառավարությունների գործողութ-
յունները: 

7. Հոգեբանական. 
Ս ե փ ա կ ա ն ք ա ղ ա ք ա կ ր թ ո ւ թ յ ա ն «ոսկե դ ա ր » վ ե ր ա դ ա ր ձ ի ա ր և ե լ յ ա ն 

ժողովուրդների ձգտումը երկար թերագնահատվում էր գ ի տ ն ա կ ա ն ն ե ր ի 
կողմից, ս ա կ ա յ ն ա յ դ զգացումը միշտ էլ շ ա տ ուժեղ է եղել, ինչը հաս-
տատվում է շ ա տ ժ ա մ ա ն ա կ ա կ ի ց տենդենցներով: Այս ձգտումն ուղեկց-
վում է ա ր ժ ե ք ա յ ի ն հ ա մ ա կ ա ր գ ի ճգնաժամով: Արևմուտքի մշակութային 
ազդեցությունը ց ա վ ա գ ի ն է ընկալվում ա ր ա բ ա կ ա ն ժողովուրդների կող-
մից, իսկ պետությունների հ ա մ ա ր ճ գ ն ա ժ ա մ ա յ ի ն իրավիճակում ա յ դ 
զգացումը միշտ ա վ ե փ սուր է դաոնում: Տեղի է ունենում հին ա ր ժ ե ք ն ե ր ի 
փլուզում, իսկ նոր հ ա մ ա կ ա ր գ ա յ ի ն ո ր ա կ ունեցող կառու յցները նույն-
պես ներմուծվում են ա ր և մ տ յ ա ն ուժերի կողմից, ինչը չի կարող չ հ ա ն գ ե ց -
նել պ ա տ ա ս խ ա ն ռ ե ա կ ց ի ա յ ի , որն ա ր տ ա հ ա յ տ վ ո ւ մ է ս ե փ ա կ ա ն իսլա-
մ ա կ ա ն ա վ ա ն դ ա կ ա ն ա ր ժ ե ք ն ե ր ի ընդգծմամբ : Ի ս կ ք ա ն ի որ եվրոպա-
կ ա ն մ ո դ ե ռ ն ի զ ա ց ի ա յ ի բ ե ր ա ծ բարիքները շ ա տ հ ա ճ ա խ ստեղծվում են 
շ ա տ նեղ հ ա տ վ ա ծ ի համար, իսկ բնակչության ճնշող մեծամասնությունը 
մնում է ա ղ ք ա տ ո ւ թ յ ա ն շեմին, ա պ ա պ ա ր զ է, որ նորամուծություններից 
դժգոհության նոր ա փ ք է առաջանում : Ս ր ա հ ե տ և ա ն ք ը դառնում է հին, 
ա վ ա ն դ ա կ ա ն ա ր ա բ ա կ ա ն , ինչպես նաև կ ր ո ն ա կ ա ն ա ր ժ ե ք ն ե ր ի ի դ ե ա լ ա -
կ ա ն ա ց ո ւ մ ը և նրանց հասնելու ձգտումը: 

Ա յ ս պ ի ս ո վ ի ս լ ա մ ա կ ա ն ա ր մ ա տ ա կ ա ն ո ւ թ յ ա ն ա ռ ա ջ ա ց մ ա ն և հզո-
ր ա ց մ ա ն հ ա մ ա ր գոյություն ունեն մի շարք գործոններ, և Սիրիային բնո-
րոշ է դ ր ա ն ց բ ա ր դ համակցությունը: Չ ն վ ա զ ե ց ն ե լ ո վ այ լ գործոնների ազ-
դեցությունը՝ ը ն դ գ ծ ե ն ք , ա յ ն ո ւ ա մ ե ն ա յ ն ի վ , մի քանիսը, որոնք մեր կարծի-
քով ա ռ ա վ ե լ կարևոր են Ս ի ր ի ա յ ի համար՝ գ ա ղ ա փ ա ր ա կ ա ն վակուումի 
լրացում, ա ր տ ա ք ի ն ' ո ւ ժ ե ր ի ազդեցություն և Սուսուլման ե ղ բ ա յ ր ն ե ր ի 
կողմից մ ի ա կ ռ ե ա լ ընդդիմության դերի ստանձնում երկրի ք ա ղ ա ք ա կ ա ն 
կ յանքում : Ի ս կ ա մ ե ն ա կ ա ր և ո ր գործոն կարելի է համարել սիրիական իս-
լ ա մ ի զ մ ի հ ա կ ա ա լ ա վ ի ա կ ա ն էությունը: 

M A N U K Y A N SUREN 

R A D I C A L I S L A M I S M IN S Y R I A 
(Summary) 

The activization of radical Islamism in Syria was taken place in 1976-82. There 
was a number of the factors, which can be divided into the following groups: 
ideological, economic, demographic, confessional, internal, external, psychological. 

All the factors are equally influential but it is necessary to allocate such as filling 
of ideological vacuum, influence of external forces and assignment of a role of unique 
legal opposition in political life of Syria. And as the most important factor is anti-
alawi essence of Syrian Islamism. 

